
Kyrkjeblad
FOR GLOPPEN PRESTEGJELD

Fedrane kyrkja i Noregs land, 
kjæraste samfund å kjenna!
Vida ho femner kring fjell og strand, 
fast er ho grunna av Herrens hand, 
klårt skal Guds tempel ljos brenna!

Alt fekk si vigsla i kyrkjefamn: 
Brudgom og brud med sin lovnad, 
heimen, og borni sitt kristennamn, 
dei som får ut, dei som kom i hamn, 
dei som i Herren fekk sovna.



FULLMAKT TIL Å TILGJE
Matt. 9, 1-8

Kvifor talar prestar og predikantar stendig om synd og nåde? Her cr 
då vel meir aktuelle spørsmål å ta opp. Både i privatlivet og i sam
funnslivet er her visst mengder av problem som synest langt meir på
trengande for moderne menneske enn dette som lyder frå preikestolane. 
Likevel talar vi om synd og nåde. - Kvifor?
Jesus stod ein dag framfor ein helselaus mann. Hans store problem var 
sjølvsagt sjukdomen. Det lyder difor underleg når Jesus møtte den sjuke 
med desse orda: «.Ver frimodig, son, syndene dine er tilgjevne.» Det var 
vel ikkje syndstilgjeving dei var ute etter verken den sjuke eller dei som 
bar han. Men Meisteren går like til rota av det vonde. Han ser den 
djupe samanhengen mellom lidinga og det store fråfallet frå Gud, som 
vi alle er medskuldige i.
Jesus grip problemet som alle andre problem ynglar fram av - vår synd. 
Det var denne grunnskaden i menneskelivet han kom for å bøte. Og 
han bøtte den med sitt eige liv. Difor «har Mcnncskesonen fullmakt på 
jorda til å tilgje synder». Det var for å prove denne fullmakta at han 
viste si makt på den sjuke og lækte han. Såleis tener Jesu undermakt 
til stadfesting av hans fullmakt til å tilgje.
Så må vi tale om synd og nåde, fordi Jesus viser oss at det cr det det 
eigenleg står om for oss menneske. Vårt djupaste problem cr vår synd, 
og difor er det nåden vi mest av alt treng til.
Gud skje lov at der er ein som har fullmakt på jorda til å tilgje synder!

Asbjørn Gjengedal.

_____________ y



KVA NÅ!

Med stadig ny undring les eg i Apostelgjerningane om tilhøva i dei 
første tiåra av den kristne kyrkja si soge. Det er i sanning gripande 
lesnad. Kvifor er tilhøva annleis i dag? I trua vår eig vi som eit tvil
laust faktum at Gud heilt sjølvsagt er den same, at vår Herre Jesus 
Kristus framleis lever og har den same grenselause makt som vart gjeve 
han og at Heilagandcn like sjølvsagt har same evne og vilje i dag 
som då.

Vi må sjå i augo at det er vi, - vi som meiner om oss sjølv at vi 
trur på Kristus, - det er vi, som er annleis enn dei var, dei som først 
kom til trua. Vi tykkjest mangle noko av det dei hadde.

Kva var dei, eller kva hadde dei, som vi ikkje er eller har? Dei var 
ikkje overmenneske, - ikkje fullkomne. Dei var, som vi, veike med 
moralsk svikt, skapt av den same «menneskelighet» som er vår. Men 
dei hadde noko som vi tydelegvis langt på veg har tapt: Dei hadde ei 
tru som heldt urikkande fast på Kristus både som frelsar og Herre.

Det kan saktens gjerast motforestilling mot dette. Men likevel: For 
dei første kristne var Frelsaren den Herren som bestemte livsføringa 
deira og kalla dei til ein samanhengande innsats. Deira overordna livs- 
prinsipp var blitt å gjere teneste som hans reiskap. Dei såg seg sett 
inn i eit medarbeidarskap der alle utan unntak hadde sin plass og sitt 
ansvar.

I kyrkja vår har vi nå i ei lang årrekkje drøft - munnleg og skriftleg 
- vårt kristne medarbeidarskap i kyrkjelydane. Det har slett ikkje vanta 
gode tankar og teoretisk-praktiske opplegg. Nå må vi sjå at tilhøva 
tvingar oss til å realisere noko av alt det som har vore påtenkt. Men 
då må vi ta til i utgangspunktet: Vi lyt i fullt alvor be om hjelp til å 
bøye oss for det uomtvistelege faktum, at Kristus er Herre og Frelsar 
i same levande person, - og så gå fram frå det utgangspunktet.

Lat meg få seie igjen, som mange gonger før, at vi har eit mange
sidig og signerikt kristeleg organisasjonsarbeid gåande i kyrkja vår. Det 
må vere vår bøn og vårt ynske at det må halde fram og om mogleg 
intensiverast. Det har vore ein uvurderleg rikdom for norsk kyrkjeliv 
i meir enn 100 år. Men alle må sjå og vedgå at organisasjonsarbeidet 

saman med det meir offisielle kyrkjearbeidet har kome til kort og i vår 
aktuelle situasjon nå vil det bli endå meir utilstrekkeleg, om ikkje alt 
saman blir radikalt omdanna og fornya.

Det står ikkje til å nekte at samfunnslivet vårt syner markerte opp- 
løysingsteikn. Det er rett at vi kan peike på historiske periodar med 
same tendens. Men det korkje hjelper eller unnskyldar oss. Vårt pro
blem er at born og unge i dag veks opp utan å få seg gjeve fast låm 
og lei. Dei får ingen godkjent autoritet å stø seg til og kjem på rek. 
Stadig fleire vaksne tykkjest vere blitt framande for Kristustru og Guds 
ord, - ja for mange er det tydelegvis bort imot uskjønclege fenomen 
som på ingen måte engasjerer. Og dei i grå hårs alder kjem meir og 
meir i villreie, når dei ser på så mykje av det som er heilt annleis enn 
det dei opplevde, då dei voks opp.

Vi ser drøfta i så stor utstrekning at det grensar til det keisame, dei 
såkalla individual- og sosialetiske problema. Men det vantar godkjende 
prinsipp og moralnormer, og difor blir konklusjonane hengande i lause 
lufta, om dei er aldri så fikse og intelligente. Vi har gjeve oss inn på 
ein veg utan ljos, utan sanne rettleiings- og fareskilt.

Kva så, når dei gode tankane skal realiserast utifrå utgangspunktet? 
På siste prestemøtet blei prestane i prostiet samde om alvorleg å be om 
dette som dei første stega på ny veg:
1. At kvart sokneråd - så snart som mogleg - deler soknet sitt opp i 

roder med høveleg storleik og får minst to fullt ansvarlege rodefor- 
standarar (gjerne soknerådsmedlemmer, men også andre kvinner og 
menn og huslydar). Ut frå tanken om det kristne medarbeidarskap, 
vil ein vone at desse rodeforstandarane vil kjenne seg ha både rett 
og plikt til å vere aktivt bindeledd i sin rode mellom kyrkja og hei
mane og dei einskilde. Det gjeld t. d. ved personleg vitjing å bere 
fram brosjyrar med klårlcgging av dei aktuelle problema foreldre cr 
stilt framfor, og med hjelp til å løyse desse problema. Det gjeld å 
vere ei stadig påminning om den hjelp kyrkja faktisk gjev tilbod 
om i alle livssituasjonar, om ho berre når fram. Det gjeld også om 
å freiste kalle til samlingane om Guds ord - og også formidle til 
prest og sokneråd forslag til nye ynskjelege innslag i kyrkjelyden 
sitt gudstenesteliv.
Her er sagt: «minst to rodeforstandarar». Målet må vere noko meir: 
«eit arbeidslag i kvar rode, oppglødd for tanken om det kristne 
medarbeidarskapet.»

2. At kvart sokneråd finn fram til heimar i soknet som inviterer eit 
høveleg antal (ca. 8) av årets konfirmantar til nokre gruppesamverc 
i førebuingsåret. Det treng ikkje vere så mange slike samkomer, 
men venteleg bør 5-6 vere eit minimum. Dersom det i vedkomande

EG MINNEST
Eg sit og ser ut i ein bleik haustdag 
med skiftande sol og skugge. Liene 
lyser i alle dei fargar som spektret 
kan vise. Ein lett bris ruskar i tre- 
krunene, og lauv fell og søkjer si 
grav mellom våt mose og visnande 
gras.

Tankane sviv mellom mismot og 
von. Fyrst minner synet meg om 
liv som døyr, men vona lyfter ven
ger og let meg sjå over haust, vin
ter og kulde og ber meg fram ein 
vaknande vår med nye voner og 
nytt liv. Vona byggjer bru frå von
løysa der det ser ut som døden sig
rar og fram mot eit liv der ikkje 
noko liv skal døy meir.

Eg har sett mange slike skifte 
mellom vår og haust, sumar og 
vinter. Dei sviv fram for mitt indre 
syn, og eg opplever ein indre sa
manheng mellom år og dagar i mitt 
eige liv, men eg kjenner saman
hengen med dei som gjekk føre 
meg og dei som kjem etter meg, 
ein samanheng som skal nå fram 

til den dagen då livet har vunne 
æveleg siger.

Tanken på dette endelege målet 
gjer at det vert naturleg for meg 
å sjå den vegen eg har fare. Og 
dersom det skal seiast kort det eg 
kjenner ved eit slikt attersyn, så må 
det verte at det var ei tid med my
kje velsigning og mykje nåde. Kan 
ein sjå attende på tid som kvarv 
på denne måten, då vert fortida ei 
kraftkjelde som set ein i stand til 
å leve vidare - også under sigande 
sol.

Rett ofte - og meir enn før - grip 
eg meg i at tankane går attende til 
min barndoms dal. Det kan nok 
vere at det biletet eg ser for meg 
ikkje stettar alle krav til det som 
kallast objektivitet. Men det gjer 
meg glad og sterk, og eg har mykje 
bruk for både gleda og styrken.

Minne heimanfrå min barndoms 
dal som eg ofte tek fram, cr slike 
som knyter seg til kyrkjesundagen 
eller preikesundagen, som vi ofte

viljuge heim er slike som kan leie desse gruppene når dei møtast, 
føre inn i naturlege samtaler dei unge imellom og halde gruppe- 
samveret på det planet ein vil sjå ynskjeleg for ei samling av kon
firmantar, og i det heile gjere alt saman gildt og tiltrekkjande, - ja 
som sitt ansvar i alle høve og syte for viljuge leiarar. Soknerådet 
då er grunnproblemet løyst. Men soknerådet må sjå leiarspørsmålet 
må også syte for samrådingsmøte (eit eller to kvart år) for leiarane, 
og vel då helst med konfirmantpresten til stades.

Joba.

kallar den sundagen det var guds
teneste i kyrkja. Den gongen eg 
voks opp, var det tolv gudstenester 
som var lagt til kyrkja i Hyen. 
Det var såleis sjeldan preike, og 
dette var nok grunnen til at sun
dagane med gudsteneste i kyrkja 
fekk sitt eige namn.

Vegane fram til kyrkja var lange. 
Dei som hadde lengst veg, måtte 
fare heimanfrå i 6-tida om morgo
nen om dei skulle nå fram i rett 
tid. Det gjekk ikkje kyrkjebil den 
gongen, men folket tok seg fram til 
kyrkja, som den gongen var einaste 

samlingsstaden for bygdefolket. Ein 
gong las eg om ein mann som had
de fire mil lang kyrkjeveg. Han 
som skreiv sa det slik at aldri had-, 
de ei preike gripe han så sterkt' 
som «den fire mil lange preika» 
som denne mannen heldt, der han 
traska den lange vegen til kyrkja. 
Eg lyttar enno til desse preikene 
som dei gamle heime heldt, der 
dei sleit seg fram på den lange ve
gen til kyrkja. Dei er vitnemål som 
talar når ord vert gløymde.

Det vart helst om sumaren vi 
borna fekk vere med. Då vi nærma 

oss kyrkja, kappsprang vi gutane. 
Det galdt om å vere den fyrste som 
såg kyrkjctårnct. Og då klokka 
hogg inn med sine malmtunge kom, 
kom, då stod vi stille i undring. 
Det var han Ola med vatnet som 
var ringjar den gongen. Eg hadde 
stor vyrdnad for den motige man
nen som kleiv opp i det høge tår
net og svinga kolven på den digre 
klokka som song så høgt. No er 
han Ola borte. Han kviler ute på 
kyrkjegarden saman med så mange 
kjære, men dei malmtunge «kom» 
han sende utover lyden som samla 
seg, dei syng enno manande og kal- 
landc i sinnet hjå mange som den 
gongen lydde på. Kanskje var det 
ei lita teneste du fekk å gjere i Her
rens tempel, men det finst kan hen
de enno dei som kjenner seg takk
same for kvart klokkeslag du slo.

Ute på kyrkjegarden såg eg ofte 
eit syn som eg den gongen kanskje 
skjøna mindre av. Borte ved ei grav 
stod ein eller fleire i still sorg. Dei 

vitja ein kjær som dei hadde mist. 
Eg såg at tårer vart turka av - av 
sorgfullt andlet. Brått ringde klok
ka saman. Dei gråtande turka tåra 
og gjekk saman med dei andre inn 
til gudstenesta, der evangelieordet 
skulle lyde til trøytte menneske. Eg 
tykte eg såg noko av ein smil der 
det før var tårer. Det var menneske 
som møtte han som tala sterke ord 
til dei trøytte om den kvila som han 
kunne gje. - Og eg sit og minnest 
og høyrer kyrkjesong:

«Høyr kor kyrkjeklokka lokkar 
med ein høg og heilag klang. 
Våre sorger bort seg tokkar, 
våre sjelesår skal gro.
Ja, eg gløymer all mi møda, 
Jesus vil mitt hjarta grøda. 
Ved hans stad der er min stad.»

Fylgd av evangelieord og Herrens 
velsigning gjekk lyden heim, kvar 
til sin kvardag, og kjende glede ved 
møte med eit minne frå min barn- 
dorns grøne dal.

Hans Ommedal.

Frå ordinasjon i Vereide

I eit brev til redaksjonen er det 
mellom anna spurt såleis: «Kva be
tyr eigenleg presteordinasjonen?»

Ordet ordinere kjem av det 
gamal-latinske ordet ordinare, som 
tyder å ordne. I kyrkja vår nyttar 
vi ordet om innvigjing av biskop og 
prest. I andre kyrkjer er det ofte 
nytta også om andre tenarar. Ordi
nasjon er mykje gamal i den krist
ne kyrkja. Ei form kan førast att
ende heilt til 4. hundreåret. Sjå elles 
også Ap.gj. 6.

I den katolske kyrkja (også den 
gresk-katolske) vert ordinasjonen 
sett på som ein heilag handling 
(sakrament) også i den forstand at 
den gjev ordinanden ein eigenskap 
han før ikkje hadde og som han 
beheld heile livet og ikkje kan tape.

Vår kyrkje deler ikkje dette sy
net. Hos oss er ordinasjonen ei 
sadfesting av at ordinanden har 
kyrkja sitt kall til presteteneste. 
Den skal foregå i menighetssamling 

(gudsteneste) fordi den i røynda er 
ein menighetshandling. Biskopen 
utfører ordinasjonen som menig- 
hetens tenar og handlar også i den 
situasjon på menighetens vegne.

Ordinasjon har med ordning å 
gjere. Ein lyt seie den også er eit 
uttrykk for orden i kyrkja, motvekt 
mot uorden. Også for oss er ordi
nasjonen ei heilag handling. Ordi
nanden skal kunne kjenne seg glad 
- og trygg - ved å vete at han frå 
Gud gjennom menigheten har fått 
rett og plikt til si teneste. Og det 
at det vart bore fram bøner særskilt 
for han og tenesta hans i menig- 
hetssamlinga, vil alltid vere ei sta
dig kjelde til styrke for han. Den 
lovnaden han ga, vil då også alltid 
bli ståande for han både som ei ma
ning og ei rettleiing, og det mandat 
biskopen (ordinator) ga han frå 
menigheten - frå Gud - vil alltid 
måtte vere rettesnor for gjerninga 
hans.

Kyrkja sitt undervisningsprogram

Institutt for Kristen Oppseding har 
utarbcidt ein plan for kyrkja sitt 
undervisningsarbeid i vår nye sam
funnssituasjon. Planen blei lagt 
fram for bispcdømcrådenes felles
møte hausten 1970, som vedtok den 
som arbeidsprogram for kyrkja og 
avgjorde samstundes at program
met skulle leggjast fram for kyrkje
lydane både for å gjere det kjent og 
for å få det gjennomdrøfta. Eit 
hefte er så utarbcidt og omsendt til 
sokneråda. Sjå elles i forrige num
mer av Kyrkjebladct.

Til nå har kristendomsundervis- 
ninga vore konsentrert om skule- 
aldcrcn og blitt avslutta med kon
firmasjonsførebuing. Det meste av 
arbeidet er blitt gjort i skulen, og 
det må vere vår bøn og von at læ
rarane våre framleis har vilje og 
får høve til å halde fram i sitt sig- 
nerike arbeid med kristendomsun- 
dervisninga. Så har trufaste og an
svarsmedvitne kvinner og menn i 
mange, mange år gjort ein uvurder
leg stor innsats i søndagsskulen. At 
dei også i framtida vil halde fram 
og at stadig fleire må kjenne seg 
kalla til å vere med i dette viktige 
arbeid i kyrkja, må også vere bøne- 
emne. Men vår tid og vår samfunns
struktur krev etter kvart mykje 
meir, - ja, eigenleg skulle kyrkja 
drive sitt undervisningsarbeid med 
oss i heile livet vårt og stadig føre 
oss djupare inn i kristen kunnskap. 
Difor må undervisningsprogram
met også omfatte dei unge, dei 
vaksne og dei eldre. Men eit slikt 

program for heile livet overstig 
langt det kyrkja i næraste framtid 
kan makte. Difor er det som nå 
blir lagt fram det Instituttet kallar 
eit faseprogram.

Dette faseprogrammet byggjer på 
utveljing av nokre bestemte livs
situasjonar:

1. Fram til 3-års alderen i til
knyting til dåpen.

2. Frå 4. året fram til skulesitua- 
sjonen.

3. Overgangen til ungdomsskulen.
4. Konfirmantåret.
5. Myndighetsalderen.
6. Ekteskap.
7. Pensjonistalderen.

Tanken med dette er så at kyr
kjelydane sjølv etter kvart skal av
gjere kva dei kan satse på og då 
kunne rekvirere hjelpestoff utar
beid t for den eller dei faser som 
er aktuelle. Vona er sjølvsagt også 
at kyrkjelydane - om dei startar 
opp med ein del av programmet - 
med tida vil sjå seg i stand til å ut
vide omfanget.

Planen er vidare at hjelpestoffet 
ikkje berre skal vere ei rekkje bro
sjyrar til bruk t. d. for foreldre i 
dei forskjellige situasjonar dei kjem 
i etter kvart som borna veks til, 
men at det også skal bli mogleg å 
ta fatt på pedagogisk og kristeleg 
rett opplagde kurs og seminar til 
undervisning og fordjuping. Tron
gen for alt dette er visseleg til sta
des, og hjelp må kunne gjevast.

Men dersom dette skal bli meir 

enn ein plan og gode tankar, må 
kvar kristent tenkjande kvinne og 
mann i kyrkjelyden få eit nytt syn 
på sitt ansvar og kall. Innskrenker 
også dette seg til berre å bli ein ny 
måte å aktivisere presten på, så 
vil det tvillaust bli eit slag i lause 
lufta. Resultatet vil vere avhengig 
av om det einskilde kyrkjelydsmed- 
lem ser nød vend ighetcn av at kyr
kja får intensivert arbeidet sitt og 

samstundes ser at han og ho er 
mannen og kvinna som må syte 
for det. Det gagnar lite om vi aldri 
så klårt ser kva som vantar og er 
galt, dersom vi ikkje tek fatt på å 
fylle inn det som ikkje er der, men 
må kome. At Gud er mektig til å 
velsigne oss i kyrkjelydane våre, det 
veit vi. Men tenk på om det skulle 
vere nett deg Han har bestemt seg 
til å bruke?

Joba.

UNNSKYLD - VI BARE SPØR

En gang ble du båret inn - 
liten bylt med barnesinn.
Stolte tanter, far og mor, 
dppefont og kirkekor.
«Vil dere oppdra som Guds ord 
befaler dere her på jord, 
så dette barn med sjel og kropp 
forblir hos Kristus når det vokser opp?» 
De er så vitner sammen, 
alle svarer ja og amen, 
nikker lett og smiler stoll.
Si meg, ble det løftet holdt?

Unnskyld, vi bare spør.
Si meg, har du feiet for din egen dør? 
Lever du ditt liv i kirken som du bør? 
Unnskyld, vi bare spør.

Andre gang du kirken fant 
var da du som konfirmant 
i en hvitkledt ungdomsskare 
håpet dagen skulle vare.
Verdig du i kirken skrider, 
menighet på begge sider.
Stolte tanter, far og mor, 
alterring og kirkekor.
Du ble frelst og dyrekjøpt, 
til saligheten ble du døpt.
Nå kan du treffe valget seiv, 
hvem vet når dagen går mot kveld?

Da du så en make vant 
og en gullring ga som pant.
«Evig din» du lovte iro. 
da ved alteret du sto.
«Bygg huset nå fra denne stund 
på Ordets faste klippegrund.
El hjem der Herren holder vaki, 
der mørket taper all sin makt,» 
var prestens ord den dagen da 
du greit og sindig ga ditt ja.
De klare ord fra Kirkcns munn, 
ble de en vakker ramme kun?

En gang skal du bæres ul, 
du skal stevnes for din Gud.
Livets bok skal trekkes f rem, 
sjansene, Gud teller dem.
Dåp og vigsel, høytidssang. 
ble det all din kirkegang?
De muligheter Herren ga 
var mange, men ga du ditt ja?
Han banket på, du svarte ei, 
du vandret helst en annen vei.
Din pantcseddel er forfalt, 
og regningen blir den betalt? 
Unnskyld, vi bare spør.
Si meg, har du feiet for din egen dør? 
Lever du ditt liv i kirken som du bør? 
Unnskyld, vi bare spør.

DEN NYE GUDSTENESTELITURGIEN

I forrige nummer av Kyrkjcbladet 
skreiv Knut Bøen om prøvelitur- 
gien mellom anna: «Eg vil seie at 
etter mi meining er den betre enn 
den gamle.»

Det er mogleg at det krevst eit 
ungdommeleg sinn som det Knut 
Bøen har, om ein skal kunne makte 
ein radikal overgang til nye former 
og kjenne seg glad ved det.

Faktum est: Vi har ein klår kon
servativ legning i Den Norske Kyr
kja. Det kjem fram på mange må
tar og i mang ein samanheng. Til 
ein viss grad kan det seiast at dette 
er styrke. Men allvisst er det også 
ein avgjort veikskap. Å kunne føl- 
gcj med tidsutviklinga er i somt 
heilt nødvendig, om ein ikkje beint 
ut sagt skal tape kontakt med det 
levande folket. v

Så å seie alle kristne kyrkjer har 
siste hundreåret fornya sin guds- 
tenesteliturgi både to og tre gon
ger og er pr. i dag i fullt arbeid 
med å finne farm til nye former 
som er effektive i vårt moderne 
samfunn.

Eg er samd med Knut Bøen: 
Prøveliturgien er betre enn den 
gamle - ikkje minst av di den gjev 
høve til meir kyrkjelydsaktivitet. 
Når vi nå kjem fram til 1. søndag 
i advent igjen, er den toårige prøve
perioden slutt. Det har vore spurt 
om kva som då skal hende: Skal 
prøvetida prolongerast, eller skal vi 

gå attende til den gamle gudstene- 
steliturgien vår?

Det er diverre ennå ikkje mogleg 
å gje definitivt svar på dette spørs
målet. Men etter det biskop Juv- 
kam opplyste på prestemøte her i 
Nordfjord for nokre dagar sidan, 
vil ein venteleg kunne seie at prøve- 
kyrkjelydane vert stilte fritt. Vil dei, 
så kan dei halde fram med å prøve 
den nye liturgien. I motsett fall kan 
dei vende attende til den gamle 
ordninga.

Men då det er heilt på det reine 
at den liturgi som kjem til å bli 
fastsett for alle kyrkjer i Noreg i 
heller nær framtid, ikkje blir den 
vi hadde før, men i alle høve ein 
ny, må ein vel rekne med at dei 
aller fleste av dei hundre prøve- 
kyrkjelydane til så lenge vil halde 
fram med den liturgien som nå har 
vore i funksjon i to år. Det vil vel 
helst også bli tilfelle med Vereide.

Kva så? - Ja, det er spørsmålet. 
Soknerådet har kosta gudsteneste- 
hefte med heile gudstenesta sin 
gang - og også dei nye melodiane. 
Dei vart verkeleg nytta nokre guds- 
tcenster. Men det har minka - og 
med det også kyrkjelyden sin nye 
og levande aktivitet. Kunne så sant 
dette bli annleis, så ville prøvelitur
gien bli verkeleg prøvd.

Og i denne samanheng er det eit 
moment eg må få nemne - nokre 
songarar som tek plass på galleriet

50-ÅRS KONFIRMANTANE

Til gudstenestene i Vereide og 
Breint 14.11.71 og i Gimmestad og 
Hyen 21.11.71 blir konfirmantane 
frå 1921 særleg bedne om å kome. 
I forrige nummer av Kyrkjebladet 
var namna deira sett opp.

Det er sanneleg grunn til å høg
tide eit 50-års konfirmasjonsjubi- 
leum og la seg minne om det som 
den gong hende. Rimeleg er det 
også å tru at det må kjennest gildt 
å møtast med lesekameratane sine 
i den kyrkja der ein for 50 år sidan 
knelte i lag med dei på altar
ringen.

Så har vi tenkt at 50-års konfir
mantane med glede vil gje ei gåve 
til det konfirmantarbeidet som skal 
og må drivast i vår tid. Det kostar 
meir i dag enn for 50 år sidan. Til
høva er heilt annleis. Konfirman
tane må samlast også utanom dei 
reine konfirmantlesetimane. Og ve

gane cr lengre i dag enn før og tida 
knappare. Vi kjem ikkje utanom 
bussane når t. d. breimningane skal 
samlast med dei hine på Sandane.

Og til dette kjem at vår tid krev 
undervisningsmidlar, som diverre 
blir dyrare og dyrare. Difor bed vi 
om hjelp av alle - og også av ju
bilantane.

Vi gled oss særleg til desse guds
tenestene og vonar å møte dei aller 
fleste av dykk.

Prestane.
------- o-------

BARNEVARETEKT

Vi minner om at det nå ved kvar 
gudsteneste i Vereidskyrkja blir 
høve til å plassere sine minste 
små i god varetekt inne i sakristiet 
under gudstenesta. Nokre unge stil
ler seg til teneste for denne diakoni 
- og takk skal dei ha.

og går inn for å leie kyrkjelyds- 
songen. Vi hadde eit slikt kor for 
nokre år sidan, og eg kan ikkje 
sterkt nok understreke, at det var 
til stor hjelp og difor signing. Får 
vi eit slikt kyrkjekor igjen, så skal 
det syne seg at vi er komne eit 
langt steg vidare fram mot godt 
resultat. Dette gjeld jo elles ikkje 

berre i Vereidskyrkja eller prøve
liturgien. Det er like ønskjeleg å få 
slike viljuge og glade songarar i dei 
andre kyrkjene plassert på galleriet. 
Songen leiast best derifrå - og der 
er orgelet som koret må samarbeide 
med.

Enn om nokre vil slå seg saman 
og ta dette ansvaret?

Johnny Bakke.

12



KONFIRMANTLEIREN
Helga 1.-3. okt. var konfirmantane 
i Gloppen 1972 samla på Neshol
men til ein week-end der dei kun
ne få vere saman, lære kvarandre 
betre å kjenne, og framfor alt: høy
re om Jesus Kristus, Han som er 
ungodmen sin frelsar og som så 
gjerne vil hjelpe dei gjennom livet. 
For å få vite kva desse 90 unge 
hadde fått ut av desse dagane, tok 
vi oss ei runde ntellom dei og fann 
to jenter og to gutar som kan stå 
som representantar for dei andre 
også, og stilte dei nokre spørsmål:

/. Kva var det som gjorde at de 
reiste på konfirmant-week-enden?

Edny: Alle andre reiste, hadde 
ikkje lyst å vere igjen på skulen.

Karin: Eg ville få meir for mitt 
personlege kirstenliv og også bli 
meir kjend med konfirmantane.

Even: Eg har vore på Nesholmen 
før og likar meg godt der. Dessutan 
tok eg mitt standpunkt for Jesus 
der oppe.

Tommy: Kjekt å få korne ut av 
og til, likar å reise på leir og å høy
re om kristendomen.

//. Kva forventningar hadde de til 
desse dagane?

Karin: Synest det var ein fin 
sjanse til å få vitne for kameratane 
mine og å prate med dei.

Tommy: Eg hadde lyst til å lære 
meir om kvar enkelt konfirmant for 
å sjå korleis dei eigenleg er.

Edny: Eit godt høve til å få snak
ke med konfirmantane.

Even: Der kunne eg få kome sa

man med andre kristne i eit godt 
miljø og såleis få styrke og kraft til 
å gå ut i kvardagen. Håpte også å 
bli betre kjend med konfirmantane.

III. Korleis likte de gruppearbeidet, 
fekk de noko ut av det?

Edny: Det gav meg mykje, kunne 
spørje gruppeleiaren om alt vi ville 
ha svar på. Absolutt positivt!

Even: Alt vart godt forklart i 
gruppene, så eg likte det godt. Vi 
kunne få snakke ut om det vi ville 
og seie vår meining. Men gruppe- 
samlingane skulle ha vore lenger.

Karin: Fint med grupper, for der 
er vi ikkje redde kvarandre, kan 
vere frimodige og seie det vi meiner.

Tommy: Vi får vite meir om 
kristendom i grupper og får betre 
tak på det, til god hjelp for kristen- 
domsundervisninga i skulen. Eg 
ville sakne gruppene om dei ikkje 
var der.

IV. Var det noko de likte sær
skilt godt?

Tommy: Kveldssamlingane. Kjekt 
at vi fekk vere med sjølve i leik og 
konkurransar, og elles ta del med 
bibellesing og song.

Even: Musikkgruppa var eit fint 
tiltak, viktig at vi kan bli aktivi
serte.

Edny: Kveldssamlingane og 
gruppemøta.

V. Kva synest de om leirane?
Even: Akkurat midt i blinken! 

Var i ein slik alder at det var lett 
å prate med dei. Sette også pris på 

andakten som leiaren på rommet 
vårt hadde om kvelden.

Karin: Hadde dei vore eldre, 
hadde det vore vanskelegare å pra
te med dei.

Tommy: Akkurat gamle nok til 
å finne på underhaldning og møte- 
former som passar oss. Håpar at 
det blir dei same leiarane neste år.

VI. Kva inntrykk sit de igjen med 
etter denne week-enden, - jekk de 
noko ut av desse dagane?

Edny: Synest det var kos! Kom 
snart i kontakt med dei andre, og 
fekk svar på alt ein ville vite.

Karin: Tykte det var veldig mo
ro. Week-enden hadde mykje å 
seie for dei som ikkje er personleg 
kristne, for dei fekk så klart under
streka at dei må gjere eit val.

Even: Veldig kos! Tydeleg under
streka kva konfirmant-tida kan be
ty for oss og kva veg som er den 
rette å velje her i livet. Og det var 
fleire som valde denne vegen etter 
desse dagane. Det viser seg i klassa 
mi og på andakts- og bønemøte. 
For eg trur at ingen kunne reise 
derifrå utan å ha fått vite kva 
kristendom verkeleg er. For meg 
personleg var week-enden ei god 
hjelp for mitt kristenliv i kvar
dagen, som kristen mellom kame
ratane mine.

VII. Er det eit tiltak til etter- 
følgjing?

Edny: Det er det. Ei god hjelp 
for mange.

Even: Må fortsette med det. Ei 
fin støtte for dei som tvilar, og 
komande konfirmantar bør også få 

oppleve dette til hjelp på livsvegen. 
For dei vil heilt sikkert få eit inn
trykk av kva det er å vere ein 
kristen.

Tommy: Eg er einig, må halde 
fram med desse week-endanc.

Karin: Bør følgje opp med same 
sorten. Der får ein sjå kva det vil 
seie å vere ein kristen, kor glade 
dei er dei som er det.

VIII. Gledar de dykk til konjir 
mantleiren våren 1972?

Alle: Ja!
*

Og etter dette einstemmige ja-ct, 
takka vi for velvilje og for opprik
tige svar. Og kva skal vi som leia
rar seie?

Jau, ein fin flokk, som allcreidc 
meir eller mindre har teke til å føle 
realitetane i livet. Meir enn nokon 
gong treng dei ein allmektig Far 
som vaker over dei.

Så la oss då - kvar einskild - 
hugse desse unge i bøn og be om 
at dei må finne Han som er vegen, 
sanninga og livet!

Ein av leiarane.
«

Vi er mykje takksame for delte uttrykk 
for livet på konfirmanllciren - og glad 
over å sjå at den var vellukka. Nå vo
nar vi at det skal bli mogleg å halde 
fram med å skipe til leirar, men sjølv
sagt er det også i høg grad eit økono
misk spørsmål. Soknerådet har fått bc- 
tydcleg hjelp frå kommunen til dekking 
av utgiftene, og for 1972 er det søkt 
formannskapet om eit bestemt beløp. 
Vi veit at kommunen vil strekke seg så 
langt som mogleg, og reknar også med 
at vi på andre måtar, t. d. ved offer i 
kyrkjene, etter kvart kan få opparbeidt 
eit leirfond til sikring av utgiftene.

Prestane.

GÅVIEKrøTOEN Kasseraren har teke imot i september 1971

Kr. 10.— frå: Edv. Engeseth Kristi Øvreset 20.—
Kristian Amcstad 
Astrid Øvreseth 
Ola O. Mjcllem 
Eldbjørg Gjengedal 
Bertinc Hestenes 
Magna Bcrstad 
Ingeborg Eikcscl 
Arne Gjengedal 
N. N.

Richard Klausen Jakob Kr. Sande 50.—
D. L. Eide Bjarne Sælen 50.—
Alvhild Fjellestad

Omframtgåver til misjo-
Anders Råd „«.rer frå Gloppen.
Jenny Ødven

------- N. N. kr. 100.— sendt 
Jon E. Hope 15.— misjonær Kaldestad,
Leif Bergheim 15.— Etiopia

VEREIDE

Frå kyrkjebøkene
DØYPTE

12.9. Anita, f. 14.7.1971.

BREIM

Foreldre: Hildbjørg og Rune Kåre Kjørvik.
19.9. Bernt Rune, f. 22.7.1971. Målfrid og Ola Ødegård.
26.9. Leiv Arne, f. 23.8.1971.

Ragnhild Jorunn og Arvid Jakob Austrheim.
10.10. Bodil Ingebjørg, f. 11.8.1971.

Reidun Olaug og Kristian Harald Eikenes.
10.10. Oddhild, f. 29.8. 1971.

Eina Marie og Oddvard Ålmenning.
19.9. Inger-Jorunn, f. 11.7.1971. Marit og Rasmus Kleppe.

VEREIDE
VIGDE

7.8. John Arnljot Valør og Inger Johanne Larsen. 
25.9. Svein Erik Buck og Eli Margrete Lund.

GIMMESTAD 31.7. Georges-Louis Pellouchoud og Oddlaug 
Reidun Tonning.

28.8. Hans Bjørn Rygg og Grete Mørk.
2.10. Steffen Malvin Mardal og Aase Karin Mardal.
9.10. Svein Jostein Ravnestad og Magnhild Kirsti Auflem.

VEREIDE
JORDFESTE

4.10. Elisabeth Synneve Holme, f. 1.11.1903, d. 27.9.1971.
5.10. Eli K. Hauge, f. 4.2.1880, d. 30.9.1971.

BREIM 30.9. Nils G. Fossheim, f. 10.9.1896, d. 25.9.1971.
9.10. Kristoffer O. Sårheim, f. 24.6.1877, d. 1.10.1971.

14.10. Rasmus Fløtre, f. 5.10.1884, d. 10.10.1971.
HYEN 21.9. Elias Ommedal, f. 7.3.1888, d. 14.9.1971.

Gudstenester og møte
24.10. 20. s. c. Trieining GIMMESTAD

HYEN

Barnegudstenestc ved sekr. Aambø 
og Gjengedal. Offer til søndags
skulen.
Høgmesse ved Bakke. Nattverd.

31.10. Bededag VEREIDE Høgmesse ved Bakke.
BREIM Høgmesse ved Gjengedal.

2.11. Tysdag kl. 20 SANDANE Unge Heimar kveld. Fysioterapeut 
Magnor Myklebust. Song m. m. e

6.11. Laurdag kl. 20 VEREIDE Naltvcrdgudstencste ved professor 
Erling Danbolt og Bakke.

7.11. Helgemessesøndag VEREIDE Høgmesse ved John Olav Larsen og

BREIM
Bakke. Offer til Indremisjonen. 
Høgmesse ved professor Erling Dan
bolt. Offer til Indremisjonen.

GIMMESTAD Høgmesse ved misjonær Olav Fjose 
og Gjengedal. Offer til Indremisj.

14.11. 23. s. e. Trieining VEREIDE Høgmesse ved Bakke.
BREIM Høgmesse ved Gjengedal.

Til gudstenesten denne søndagen i 
begge kyrkjene blir 50-års konfir
mantane med delte særleg innbedne. 
Offer blir oppteke til konfirmant- 
arbeidet.

HYEN Gudsteneslemøtc ved misjonssekretær 
Ingmar Knutsen. Offer til N.K.U.F.

21.11. 24. s. e. Trieining GIMMESTAD Høgmesse ved Bakke.
HYEN Høgmesse ved Gjengedal.

50-års konfirmantane særleg inn
bedne. Offer til konfirmantarbeidet.

5.12. 1. s. i advent VEREIDE Høgmesse ved Bakke. Nattverd.
BREIM Høgmesse ved Gjengedal. Nattverd. r7.12. Tysdag kl. 20 SANDANE Møte ved Unge Heimar nemnda. 

Alle velkomne. Tale, song, 
musikk m. m.

